
GOUVÈNÈ CUOMO SIYEN AMANNMAN POU FÈMEN BRÈCH NAN LWA SOU LAVI PRIVE 

Gouvènè Andrew M. Cuomo jodia te siyen yon lwa pou fèmen yon brèch nan lwa penal pou asire ke 

moun ki gen imaj yo filme san konsantman yo pral genyen aksyon legal anba lalwa. Ekspansyon sa a 

asire ke ofisye lapolis yo pral anmezi pou pote akizasyon nan ka yo kote lavi prive yon moun te lajman 

anvayi epi imaj yo filme san pèmisyon yo. 

 

“Okenn moun pa ta dwe imilye pou imaj yo filme san pèmisyon yo - e lwa konpreyansif sa asire ke okenn 

viktim nan kalite aksyon sa pral gen lalwa bò kote yo,” Gouvènè Cuomo te deklare. “Mwen aplodi Senatè 

Carlucci ak manm asanble Paulinm ansanm avèk Depatman Lapolis Clarkstwon, pou travay kolektif yo 

nan korije sa ki pa bon epi asire ke Nouyòkè yo pwoteje kont abi potansyèl sa.” 

 

Kounye a yo pral akize moun yo avèk siveyans ilegal nan dezyèm degre si yo itilize yon aparèy pou gade, 

difize oswa anrejistre yon lòt moun ki angaje nan kondwit seksyèl san konsantman yo, keseswa yo te 

filme pati seksyèl lòt moun lan ou non. Anvan amanman sa, yo te kapab pote akizasyon kont yon moun 

si pati seksyèl yo te parèt nan foto a. 

 

Ofisye yo nan Depatman Lapolis Clarkstown te dekouvri brèch la anpremye, ki te annaprè enkapab pou 

pouswiv aksyon pou pwoteje yon viktim ki akize anba sikonstans sa yo. Lwa ap rantre anvigè nan dat 1
ye

 

Novanm. 

 

Lwa sa a te pase nan toulède chanm lejislati a tankou S1982C ak A2053C, respektivman. 

 

Senatè David Carlucci, pwomotè lwa a, te deklare, “Entènèt la pa ta dwe yon zouti pou imilye oswa 

eksplwate lòt moun. Avèk avansman rapid nouvo teknoloji, nou bezwen yon apwòch 21
yèm

 syèk nan lwa 

sou siveyans nou an ki demode. Mwen vle remèsye Gouvènè Cuomo paske li te siyen pwojè lwa ilegal 

siveyans nou an, an lwa jodia. Nouvo lwa sa a pral dekouraje moun yo pou pa itilize entènèt tankou yon 

machin pou imilye oswa eksplwate lòt moun.” 

 

Manm Asanbe Amy Paulin, pwomotè lwa a te deklare, “Dwa yon moun nan lavi prive esansyèl. Si yon 

moun enplike nan yon moman oswa sitiyasyon prive, li gen dwa pou l atann ke moman sa pral rete prive 

e li pa pral difize sou entènèt oswa atravè nenpòt lòt mwayen.” 

Chèf lapolis Clarkstown Michael Sullivan te deklare, “Mwen ta renmen yon fwa ankò konplimante 

Senatè Carlucci ak manm asanble Paulin paske yo te pran koz la epi fè lwa pase. Mwen vle egalman 

remèsye Gouvènè Cuomo paske li te siyen lejislasyon enpòtan sa an lwa ki pral fè yon wout long nan 

pwoteje non sèlman moun nan Clarkstown, men tout Nouyòkè yo.” 

